
ქ. თბილისში, ღვინის აღმართის N7-ში  მდებარე საცხოვრებელი სახლის 

რესტავრაციის პროექტისთვის ჩატარებული ვიზუალური საინჟინრო-გეოლოგიური 

კვლევა. 

     ქ. თბილისში, ღვინის აღმართის N7-ში მდებარე საცხოვრებელი სახლი 

სამსართულიანია, ნახევარსარდაფით და ნაშენია წითელი აგურით. შენობა ამჟამად 

მძიმე მდგომარეობაშია, ხის აივანი შემორჩენილია მხოლოდ მე-3 სართულზე, 

მორყეულია აივნის იატკი, ჭერი, მოაჯირი და კუთხის საყრდენი სვეტი. მძიმე 

მდგომარეობაშია შენობის სართულშუა გადახურვები. დამაკმაყოფილებელია 

შენობის მზიდი კედლების მდგომარეობა, რომლის უკანა ნაწილი კლდოვან მასივზეა 

დაფუძნებული. შენობის ქუჩის ფასადზე და მის მარჯვნივ ახლად აშენებულ 

კედელზე შეინიშნება დეფორმაციები ბზარების სახით. უნდა ვივარაუდოთ რომ 

შენობის წინა ნაწილი თიხოვან გრუნტზეა დაფუძნებული. 

     საკვლევი უბანი ხასიათდება ნაპრალოვანი წყლების არსებობით. ეზოს სიღრმეში 

საძირკვლის საგები კლდოვანი გრუნტიდან და სარდაფის უკანა ნაწილში კლდიდან 

ამჟამადაც მოედინება წყალი. 

     თუ გავითვალისწინებთ იმას, რომ უბნის  დათვალიერება მიმდინარეობდა  

წყალმარჩხობის პერიოდში, ჩამონადენი წყლის დებიტი მცირეა, თუმცა სხვა წლებში 

აღნიშნულ უბანზე გვიხილავს კლდიდან გადმოსული წყლის მძლავრი ნაკადიც.  

    რასაკვირველია, წყლის ჭავლის გაუნიავებელ გარემოში არსებობა გარკვეულ 

პრობლემებს ქმნის სართულშუა გადახურვებითვის, რომელიც ძლიერ 

დანესტიანებულია და ზოგ ადგილებში ჩამოშლილია. ასევე დანესტიანებულია 

გადახურვის ხის კოჭები და ხის იატაკები სარდაფში. 

    გეომორფოლოგიურად უბანი წარმოადგენს ავლაბრის ტერასის ნაწილს, რომელსაც 

ახასიათებს საერთო დახრა სამხრეთ-დასვლეთისკენ. ძირითადი ქანები 

წარმოდგენილია ქვიშაქვების საშუალო სიმძლავრის შრეებით, რომელიც იშვიათად 

შეიცავს სუბარგილითებს. ძირითადი ქანები ეროზიული ზედაპირიდან 0,6 მეტრის 

ფარგლებში ძლიერ გამოფიტულია. ქვემოთ გამოფიტვის ხარისხი თანდათან 

მცირდება. ძირითადი ქანების წოლის ელემენტებია: 

----მიმართების აზიმუტი ჩრდილო-დასვლეთი 320-340°. 
----დაქანების კუთხე 30-35°. 
     ყოველივე ზემოთქმული ეფუძნება ვიზულური კვლევის შედეგებს. იმისათვის, 

რომ შედგეს შენობის რესტავრაციის პროექტისათვის სრული საინჟინრო- 

გეოლოგიური დასკვნა საჭიროა, საკვლევ უბანზე შესწავლილ იქნას შენობის მზიდი 

კედლების საძირკვლები, რისთვისაც შენობის კონტურის ფარგლებში გაყვანილი 

უნდა იქნას გეოლოგიური გამონამუშვერები ( შურფები ) აგრეთვე საჭიროა 

ლაბორატორიულად შესწავლილ იქნას საგები გრუნტის ფიზიკურ- მექანიკური 

მახასიათებლები შენობიდან გრუნტზე გადაცემული დატვირთების 

განსაზღვრისათვის.     

  ინჟინერ- გეოლოგი:             დ. მღებრიშვილი 


